
Petron Malaysia Cipta Penanda Aras Industri dalam Kebersihan Tandas Stesen Minyak

dengan Pengiktirafan Malaysia Book of Records (MBOR)

Kuala Lumpur — Petron Malaysia telah menerima pengiktirafan daripada Malaysia Book of
Records (MBOR) atas pencapaian jumlah stesen minyak tertinggi yang menerima penarafan
kebersihan tandas 4 bintang dan 5 bintang daripada pihak berkuasa tempatan di negara ini.
Pencapaian ini merupakan satu mercu tanda hasil usaha berterusan selama bertahun-tahun
dalam meningkatkan standard kebersihan serta memberikan pengalaman yang lebih baik dan

selesa kepada para pelanggan di seluruh rangkaian stesen minyaknya.

Pengiktirafan yang dianugerahkan oleh Malaysia Book of Records Sdn. Bhd. dengan
sokongan Kementerian Perumahan dan Kerajaan Tempatan (KPKT) ini menandakan satu
pencapaian yang amat bermakna buat Petron dalam usaha berterusannya untuk memastikan
stesen minyak dan kemudahan yang disediakan sentiasa berada pada tahap terbaik demi

keselesaan pelanggan dan pengguna jalan raya.

Usaha Petron dalam meningkatkan kebersihan tandas bermula pada tahun 2018 menerusi
kempen “Tandas Kita Bersih”, yang bertujuan meningkatkan tahap kebersihan dan kesedaran
tentang pentingnya menjaga kebersihan kemudahan awam. Sejak itu, Petron terus
menambah baik kemudahan tandas serta memperkukuh amalan kebersihan dan
penyelenggaraan di seluruh rangkaiannya yang semakin berkembang. Para pengusaha
stesen minyak Petron dan pekerja-pekerja stesen masing-masing memainkan peranan besar
dalam mengekalkan standard kebersihan ini serta memastikan pengalaman yang selesa dan

menyenangkan buat setiap pelanggan.

Sepanjang tempoh tersebut, usaha untuk memastikan tandas sentiasa bersih, selamat dan
diselenggara dengan baik telah menjadi komitmen dan budaya Petron dalam memberikan
perkhidmatan yang berkualiti. Pada tahun 2023, Petron Stadium Hang Jebat di Melaka telah
memenangi ASEAN Public Toilet Initiative, sekali gus membuktikan kesungguhan Petron
dalam memenuhi standard antarabangsa dari segi kebersihan, keselamatan dan kemudahan

akses.



Seiring dengan kempen kebersihan tandas awam yang terus mendapat sambutan di seluruh
negara, sebanyak 560 buah stesen minyak Petron, bersamaan 86% daripada keseluruhan
rangkaian pada ketika penilaian dijalankan pada Jun 2025, telah berjaya memperoleh
penarafan kebersihan 4 bintang atau 5 bintang. Pencapaian ini terus melayakkan Petron

menerima pengiktirafan daripada Malaysia Book of Records.

Penilaian tersebut merangkumi beberapa kriteria utama termasuk tahap kebersihan, fungsi
kemudahan, penyelenggaraan dan keselesaan keseluruhan pengguna, menyediakan
penanda aras yang konsisten bagi kemudahan tandas di seluruh stesen minyak Petron. Sejak
penilaian itu, Petron terus mencatat peningkatan prestasi, dengan peratusan stesen yang
memperoleh penarafan 4 bintang dan 5 bintang meningkat kepada 91% berdasarkan

pencapaian semasa.

Pengurus Besar Petron Malaysia, Mohd Nizam Mansor, berkata: “Pengiktirafan ini adalah
hasil usaha yang konsisten selama bertahun-tahun serta kerjasama erat dengan para
pengusaha stesen minyak dan pekerja-pekerja mereka. Kami berbangga melihat bagaimana
kempen kebersihan tandas yang bermula pada tahun 2018 telah berkembang menjadi satu
komitmen di peringkat nasional yang kini menetapkan penanda aras baharu untuk industri. Ini
merupakan satu pencapaian penting bagi kami dan mengukuhkan lagi usaha kami untuk terus

meningkatkan standard perkhidmatan kepada pelanggan selaras dengan janji Pasti OK.”

Bagi Petron Malaysia, tandas yang bersih dan diselenggara dengan baik bukan sekadar
kemudahan asas, malah merupakan sebahagian penting daripada pengalaman pelanggan.
Ini sejajar dengan janji “Pasti OK” yang mencerminkan komitmen syarikat untuk memberikan
pengalaman yang memuaskan di setiap persinggahan menerusi produk, perkhidmatan dan

kemudahan berkualiti.

“Sejak tahun 2023, Kerajaan MADANI melalui KPKT telah memperkenalkan inisiatif Tandas
BMW (Bersih, Menawan, Wangi) bagi meningkatkan kesedaran masyarakat tentang
kebersihan tandas awam. Saya amat berbesar hati melihat semakin banyak pihak swasta
menyahut seruan ini untuk bersama-sama meningkatkan standard kebersihan berkenaan.
Dalam hal ini, Petron merupakan antara teladan terbaik bagaimana kerjasama strategik
antara Kerajaan dan sektor swasta dapat membawa perubahan positif terhadap kemudahan
yang digunakan oleh rakyat setiap hari” kata YB Tuan Nga Kor Ming, Menteri Perumahan dan

Kerajaan Tempatan.



Walaupun pengiktirafan ini merupakan satu pencapaian yang membanggakan buat Petron
Malaysia, usaha untuk menjadikan setiap persinggahan di Petron lebih bersih, selamat dan
selesa akan terus diperkukuh. Petron akan terus bekerjasama rapat dengan para pengusaha
dan pekerja stesen untuk meningkatkan kemudahan, memperkayakan pengalaman
pelanggan secara keseluruhan serta memacu setiap perjalanan dengan pengalaman yang

lebih bermakna.

(TAMAT)

Mengenai Petron Malaysia

Petron Malaysia ialah antara peneraju utama pasaran hiliran minyak di negara ini. Loji
Penapisan Port Dickson dengan kapasiti 88,000 tong sehari menghasilkan pelbagai bahan
api bertaraf dunia, yang diagihkan melalui 10 terminal anak syarikat Petron di seluruh
Malaysia. Dengan rangkaian lebih 830 stesen di seluruh negara, Petron menawarkan bahan
api premium seperti Blaze 100 Euro 4M, Blaze 97 Euro 4M, Blaze 95 Euro 4M, Turbo Diesel
Euro 5 dan Diesel Max Euro 5. Selain itu, Petron juga menyediakan produk pelincir, kedai
serbaneka, gas memasak serta kemudahan pengecasan kenderaan elektrik (EV), semuanya
di bawah satu bumbung untuk kemudahan pelanggan. Sebagai syarikat minyak progresif,
Petron berhasrat menyokong masa depan tenaga mampan dan selamat, di mana setiap
perjalanan dipenuhi peluang untuk mencipta pengalaman yang bermakna. Untuk maklumat
lanjut, layari petron.com.my.



